
К А ЛОНК А РА Д АКТАРА

Развитие ситуации в белорусско-российских отношениях пока-
зывает, что русские, похоже, начали наконец-то разговаривать с 
нами именно с той позиции, которой так долго добивалось от них 
белорусское руководство – с позиции равноправного партнера. 
Раньше ведь можно было подумать. что не Беларусь должна Рос-
сии за полученный газ, а Россия выплачивает какие-то репарации 
орде-победительнице, ханы который при любом намеке на то, 
что неплохо бы и заплатить, возмущаются и ТРЕБУЮТ, требуют, 
требуют... 

Многие годы в очередной раз униженная такой бесцеремон-
ностью “великая держава”, шла на уступки. То ли нормальных 
дипломатов у них не находилось, то ли в Москве всерьез на-
деялись на “союзное государство” (что тоже свидетельствует о 
примитивности дипломатического мышления русских) сейчас 
уже и не определишь. 

Да только все когда-то кончается. Хорошо это, или плохо, но 
“белорусское иго”, от которого долгие годы стонали российские ры-
ночники, уходит в прошлое. Теперь отношения просты, понятны и 
прозрачны. Газ получили? Ну так платите. Не хотите? Ваше дело. Но 
пока не заплатите, больше не дадим. И – о, чудо! – деньги нашлись. 
Только вот непонятно, почему надо было брать их госрезерва. 
А куда подевались суммы, которые получала наша держава от 
потребителей, продавая им, кстати, тот самый газ практически по 
двойной цене? Видимо, изначально никто эти деньги возвращать 
России не собирался, а вот пришлось, хоть и со скандалом. При 
этом, зная необязательность наших правителей, как партнеров, 
русские предупредили, что напоминать больше не будут, а в случае 
непоступления денег просто уменьшат подачу в нашу страну газа 
на 30 (пока) процентов. А там видно будет.

И все равно Беларусь остается в выигрыше. Надо отдать 
должное нашим верхам. Схема расчетов, которой безуспешно 
добивался Остап Бендер от монтера Мечникова (сначала стулья, 
потом деньги) в ходе поставок российского газа выглядит как бы 
само собой разумеющейся. Поставщики даже не заикаются о 
какой-то там предоплате, радуясь уже тому, что получили расчет 
за давно отправленный и потребленный товар. 

Ведь можем, когда захотим!
Эдуард БРОКАРЕВ

КОНЕЦ «БЕЛОРУССКОГО ИГА»днямі на пытаньні слухачоў 
Свабоды адказваў вядомы 
навуковец і палітык Станіслаў 
Багданкевіч.

Спадар Багданкевіч – доктар экана-
мічных навук, прафэсар. У 1991–1995 
гадах быў старшынём праўленьня На-
цыянальнага банку. Дэпутат Вярхоўнага 
Савету 13 скліканьня, лідэр фракцыі 
“Грамадзянскае дзеяньне”. Старшыня 
Аб’яднанай грамадзянскай партыі ў 
1995–2000 гадах, цяпер – ганаровы 
старшыня. Жанаты, мае трох сыноў. 

* * * 
Адказ на тэлефанаваньне Ігара Кіры-

на з Глуску: “Спажыўцы ўнутры краіны 
плацяць нармальна і ў поўным аб’ёме. 
Беларусь атрымала каля паўмільярда 
даляраў за “Белтрансгаз” – прыкладна 
такую суму, якую Беларусь павінна за 
газ за паўгода. Ня ясна, што зашкодзіла 

ўраду Беларусі расплаціцца за пастаў-
ляны газ?” 

Багданкевіч: “На мой погляд, ён 
цалкам вінаваты ў чарговай крызыснай 
сытуацыі. Бо грошы сапраўды ёсьць. 
Акрамя згаданых вамі грошаў яшчэ і 
за мяжой набралі больш за мільярд 
даляраў пазыкаў... Таму сёньняшнюю 
пазыцыю ўраду я расцаніў бы як спробу 
выбіць з Расеі льготныя крэдыты – бес-
працэнтныя, на працяглыя тэрміны. 
Прычына ў занядбаным стане нашай 
эканомікі. Тое ж тычыцца і гандлёвага 
балянсу, асабліва ў таварнай групе, і 
нізкай рэнтабэльнасьці, і сапраўдных 
завалаў непрададзенай прадукцыі на 
складах, дэбіторскай запазычанасьці. 
У гэтых умовах урад і хацеў, як у народзе 
кажуць, узяць на халяву грошы пад вы-
ратаваньне сваёй будучыні. Аднак тыя 
намеры не ўлічылі сёньняшнія рэаліі. 
Нумар не прайшоў”. 

Аляксандар Уліцёнак

Урад хацеў уратавацца халяўнымі грашыма

У інтэрвію  радыё «Свабода» палітык 
падкрэсьліў: “Лукашэнка, як заўсёды, 
падманвае і “кідае”. Лукашэнка ня 
плаціць за пастаўлены газ. Што зь ім ра-
біць? Адключаць, натуральна. Чалавек, 
які рэгулярна падманвае ўсіх – і свой 
беларускі народ, і Расею, і ўвесь сьвет. 
А яны ўсё зь ім спрабуюць знайсьці па-
разуменьне, неяк зь ім дамовіцца… Зь 
ім нельга дамовіцца. Чаму мы павінны 
датаваць рэжым Лукашэнкі?!” 

А, магчыма, Расея спрабуе такім 

чынам змусіць Беларусь прадаць ёй за 
бясцэнак прадпрыемствы? 

“Канечне, калі яны й далей ня будуць 
плаціць, то ўрэшце рэшт Расея мае пра-
ва запатрабаваць, каб ёй аддалі ўлас-
насьць. За гнілыя трубы “Белтрансгазу” 
будуць заплачаны мільярды. І наагул, 
чым хутчэй прададуць гэтыя прадпры-
емствы, тым лягчэй будзе жыць. Пакуль 
Лукашэнка кіруе прадпрыемствамі, 
– нічога добрага не чакай. 

Алесь Дашчынскі

Б.Нямцоў: «Рэжым Лукашэнкі існуе 
коштам бясплатнага расейскага газу»

Журналісты  – 
ляўрэаты прэміі

Апытанне ладзілася ў Асіповічах Рыгорам Латышэвічам у парках, 
рэстаранах, на сяброўскіх вечарынах, па выпадковых тэлефонах.
Па-магчамасьці захоўваецца тэміналогія апытаных. Адзінае, 
што аўтар апытання пераклаў усё на беларускую мову (акрамя 
цытаты з Маякоўскага). 

Ігар (пастаянна часова непрацуючы, апазіцыянер, нацыяналіст)
- Асабіста я – за. Краіне трэба не залежыць ні ад Расеі, ні ад Украіны, ні 

ад кога б там ні было ў плане энэргетычнай бяспекі. Памятаеце, як там у 
Маякоўскага: “ Вы любите розы? А я на них срал! Стране нужны паровозы 
и чёрный металл!»

Дарэчы, ва ўсёй Еўропе, Украіне, Расеі ёсць гэтыя станцыі і яны не робяць 
з гэтага праблему, не панікуюць. Мы ж у іх купляем электраэнэргію і разам з 
тым крычым, што гэта дорага, але чамусьці нам такая АЭС не трэба. Пазёрс-
тва! Я сам хаджу на кожны Чарнобыльскі Шлях, але гэта даніна трагедыі. 

Іншае пытанне – наколькі гэтая АЭС будзе знаходзіцца далёка ад месца 
майго жыхарства. Дык у нас жа ёсць забруджаныя тэрыторыі, якія Лукашэнка 
назваў чыстымі, што там жыць можна! Дык хай там і будуюць. А колькі ў нас 
жадаючых жыць у Чарнобыльскай зоне з ліку азіятаў, каўказцаў, хахлоў, 
цыганоў! Дык хай там і працуюць чарнарабочымі пад пільнай аховай нашых 
дзеячоў. Толькі ахова павінна быць прафесійная, дорагааплочваемая. А 
нашым спецыялістам трэба плаціць шалёныя грошы. Бо калі ён узяўся за 
атамную энэргетыку – ну якое там можа быць здароўе? Іншая справа – я. 
Я не звязваўся з гэтай прафесіяй. Таму мой адказ – калі хтосьці возьмецца, 
я – за. А калі не – дык мне не вельмі і хацелася.

Іван (малады рабочы)
- На ***  нужно!!!
Віталь ( малады рабочы)
- Ды ня трэба. Мы і так ужо нацярпеліся ад Чарнобылю...
Кузмінічна (пенсіянерка)
- Сынок, абы не было вайны...
Зьміцер (недзе працуе, але не кажа дзе)
- Да пайшлі яны ўсе на ***! У мяне і так ужо хутка праблемы з патэнцыяй 

пачнуцца! Хай тады самі там і працуюць! А я ***** ў якую-небудзь Італію! 
Сукі!!!

Сяргей ( самы сапраўдны забулдыга, збірае на вакзале бутэлькі, 
пастаяяна п’яны і мае на бутэльках больш чым аўтар гэтага 
апытання)

- Мая работа – гэта бутэлькі. А ўсё што па за гэтым – гэта не мая справа. 
Пагэтаму мне да *****!

 Анатоль (ніхто ня ведае чым займаецца, але камунікабельны 
ціп)

- Ну, мне гэта не вельмі падабаецца. Але што ад нас з табой тут залежыць? 
Вырашаць яны там на версе і ўсё, гамон. Таму я спакойна стаўлюся да ўсяго. 
Колькі таго жыцця ... ******...

Сярожа (велмі знакаміты спартсмен)
- Хай будуюць – без каментароў.
Алесь (у адпачынку з арміі)
- Нам у Арміі кажуць, што гэта краіне трэба. Таму я  -- ЗА. Я ўвогуле падтрым-

ліваю прэзідэнта і падтрымаю ягоную любую ініцыятыву. Я – ЗА Беларусь!
Кампутарны фанат
- Асабіста мне пашэнціла напісаць вось гэтыя радкі: Скрол, Деліт Эс – на 

*** трэба та АЭС!!! Хаця энэргетычная небяспека краіне патрэбная...

Ці падтрымліваеце Вы планы 
пабудовы АЭС у Беларусі?

Толькі за апошнія пару тыд-
няў міжнародная арганізацыя 
“Рэпарцёры без межаў” двойчы 
выступіла з заявамі пра небяспе-
ку для свабоды слова ў Беларусі. 
Якія ж падставы для хвалявання 
ў гэтай аўтарытэтнай інстытуцыі, 
што сочыць за выкананнем 
цывілізаваных стандартаў у 
галіне СМІ?

Аб тэндэнцыях у медыйнай 
палітыцы беларускіх уладаў мы 
гутарым з палітычным аналіты-
кам Аляксандрам Класкоўскім. 

— Спачатку “Рэпарцёры без 
межаў” адрэагавалі на заяву 
Аляксандра Лукашэнкі пра неаб-
ходнасць заканадаўча вызначы-
ць статус электронных СМІ, то бок 
інтэрнет-выданняў. Але скажэце, 
Аляксандр, хіба у іншых краінах 
інтэрнэт не рэгулюецца? 

— Ну, калі ўзяць Кітай ці Іран, 
то яшчэ як рэгулюецца! Там у 
сеціве жорсткая цэнзура. У нас 
абавязковая рэгістрацыя інтэр-
нет-рэсурсаў таксама можа пе-
ратварыцца ў варыянт цэнзуры. 
Або самацэнзуры. Паставіш на 
сайт нешта “ня тое” — возьмуць 
ды закрыюць. 

— Наша ўлада спасылаюцца 
на Расію: маўляў, і там ёсць такая 
рэгістрацыя. 

— Адзін нюанс: там яна доб-
раахвотная. Толькі для тых, хто 
сам хоча атрымліваць нейкія вы-
гады ад статусу СМІ. Напрыклад, 
акрэдытацыю пры дзяржаўных 
органах. У нас жа на прыкладзе 
палітычных, грамадскіх аргані-
зацый, друкаваных незалежных 
медыяў добра вядома, у якое 
жорсткае сіта ператвараюц-
ца любыя рэгістрацыі ды пе-
рарэгістрацыі… 

— А што можна сказаць на-
конт другой нядаўняй заявы 
“Рэпарцёраў без межаў”? 

— У ёй асуджаецца адмо-
ва профільнай камісіі Палаты 
прадстаўнікоў паставіць пытанне 
аб канстытуцыйнасці аднаго з 
патрабаванняў закону аб СМІ. 

Гаворка ідзе пра неабходнасць 
атрымліваць у мясцовых ўладаў 
дазвол на размяшчэнне рэдак-
цыі. На практыцы гэта лёгка 
ператвараецца ў сродак уціску. 
Нагадаю ці не самы экстраваган-
тны выпадак. Летась Мінгарвы-
канкам спрабаваў давесці, што 
рэдакцыі тыднёвіка “Наша ніва” 
не месца ў сталіцы, бо яе галоўны 
рэдактар адседзеў 15 сутак. 
— Чаму за інтэрнэт вырашылі 
ўзяцца менавіта зараз? 

— У той самы час прымаюцца 
запар два рашэнні — на ўзроўні 
прэм’ера, а потым прэзідэнта, 
якія даюць магчымасць рэзка 
падняць заробкі супрацоўнікам 
дзяржаўнага телебачання. Днямі 
таксама здадзены 19-павярховы 
жылы дом для тэлевізійнікаў. 
Супрацоўнікам дзяржаўных СМІ 
і надалей абяцаюць спрыяць у 
кватэрным пытанні. З якой наго-
ды такая раздача пернікаў? 

— Зноў жа: чым цяжэйшыя 
для ўлады часы, тым большая 
патрэба ў апрацоўцы масавай 
свядомасці. Зрэшты, я згод-
ны са словамі тэлевізійнага 
кіраўніцтва: добрыя журналісты 
мусяць добра зарабляць. Але 
ж і ў незалежнай прэсе не зло-
мкі. Між тым за апошнія гады 
многія яе прадстаўнікі ўвогуле 
страцілі магчымасць зарабляць 
на хлеб прафесійнай працай. 
Цэлы шэраг недзяржаўных СМІ 
спынілі існаванне або эмігравалі 
ў інтэрнет менавіта праз прэсінг 
з боку ўлады. 

Прычым рэдакцыі недзяржаў-
ных медыяў не стаяць з працяг-
нутай рукой, не просяць нейкіх 
ільготаў у выглядзе павыша-
ных тарыфных каэфіцыентаў і 
г.д. Яны хочуць аднаго — каб 
спынілася дыскрымінацыя, каб 
на практыцы былі створаны 
роўныя ўмовы. А ўжо тады яны 
самі сабе на хлеб заробяць.

Радыё Рацыя

РЭГІСТРАЦЫЯ ІНТЭРНЕТ-РЭСУРСАЎ МОЖА 
ПЕРАТВАРЫЦЦА Ў ВАРЫЯНТ ЦЭНЗУРЫ

Менявіта так адказаў хлеб у вершы аднаго на-
шага паэта вандроўніку, які пад час падарожжа 
наракаў на сваю ношу з хлебам за плячамі, што 
быццам замінала яму ісці.

Мне было цікава пачуць рэакцыю вяскоўцаў 
на словы А.Р. Лукашэнкі; “Няхай гінуць. 13 год 
іх на сваіх плячах носім. “Хопіць ужо”- сказаныя 
пад час нядаўнага наведаньня аграгарадка ў Га-
радзенскай вобласці датычныя слабых, стратных 
гаспадарак, якіх у нас хоць пруд прудзі. Хто каго 
ў нашай краіне нясе пытанне даволі цікавае. Бо 
больш адданага сёньняшняй уладзе электарата, 
чым нашыя вяскоўцы, уявіць сабе цяжка. Сяляне 
заўсёды падтрымлівалі ўладу не толькі самаах-
вярнай, шэрай штодзённай працай за капейкі, 
але і пад час розных выбараў і рэферэндумаў 
сваім рашучым “Так”. І што атрымалі ў адказ? 
Абяцаньне з самога “верху”на 50% скараціць 
датацыі “добра” працуючым гаспадаркам у 
наступным годзе і зусім пазбавіць датацый з 
2009 года.

І чамусьці ні да кога наверсе не завітала 
ў галаву думка, што тыя “добрыя” гаспадаркі 
“добрыя” толькі дзякуючы тым жа датацыям. 
Прыбяры датацыі - і амаль усе “добрыя” ста-

нуць “ляжачымі”. А тут яшчэ трэба ўлічваць 
асаблівасці нашай бухгальтэрскай справаз-
дачнасці, дзякуючы якім і існуюць тыя “добрыя” 
гаспадаркі. Было іх кот наплакаў, але раптам 
пачулася каманда з самага “верху”; “Стратных 
быць не павінна.” І што дзіўна, амаль адразу 
ня стала. Па сёняшні дзень чыноўнікі(кіраўнікі) 
рэгулярна рапартуюць аб скарачэнні колькасці 
стратных гаспадарак. Добра, што ім хоць хапае 
розуму не казаць, што іх не засталося зусім. 
А скарачаць можна бясконца. Вяскоўцы ж да 
перспектывы пазбавіцца датацый аднесліся 
вельмі спакойна, калі не сказаць абыякова. 
Маўляў, хай у начальства галава баліць, а нам 
што тыя датацыі... Вось каб віна пазбавілі ці 
курыва… На самой справе перспектывы нашага 
аграрнага сэктара становяцца яшчэ больш 
няўпэўненымі. Зразумела, што словы Лукашэнкі 
пра скарачэньне датацый пры сёняшнім моцным 
зьнешнім эканамічным уціску не пустыя пагрозы 
наменклятурным латыфундыстам, як раней, 
а пробныя шары па падрыхтоўцы глебы для 
будучых непапулярных мер. І калі пазбаўленьне 
льготаў, ці рэгулярнае ператрахіваньне бізнэса 
амаль не закранула пакуль нашага паважанага 
абывацеля, дык адмена датацыяў вельмі хутка і 
балюча ўдарыцььпа нашаму аграрнаму рэгіёну і, 
адпаведна, па нам. Што рабіць? Адказу простага 
няма, бо дзесяцігоддзі п’янства, абыякавасці, 
адсутнасці стымулаў шмат у чым сваю справу 
зрабілі. Лепшыя, амбіцыезныя, здольныя дюдзі 
даўно пакідаюць і нашу краіны і нашыя рэгіёны. 
Таму сёньня дай хоць суперрынкавыя законы і 
вялікія капіталы - цяжка будзе знайсці людзей 
здольных зьмяніць існубчы заганны лад. Але без 
гэтых умоваў перспектываў як для эканомікі ў 
цэлым, так  і для нашага прыватнага жыцця, 
паважаны абывацель, чакаць не выпадае. 
Таму магу параіць два шляхі, якія дапамогуць 
пазьбегнуць надыходзячага крызісу;

Першы: вучыцеся, вучыце замежныя мовыі 
самі і дзеці каб мець мажлівасць рэалізавацца 
за межамі нашага камуністычнага заказьніка. 
Цяжкі, але рэальны.

Другі: далучайцеся, і разам мы вернем нашу 
краіну на шлах справядлівасці і прагрэсу.

Андрэй ЮРКОЎ, Т. 623 61 08

«Зусім не ты мяне, 
дзівак, але цябе нясу я»

Адбудзецца гэта ўжо падчас восеньскай 
сесіі. Па словах намесніка старшыні камісіі 
па прамысловасці, паліўна-энергетычным 
комплексе, транспарце, сувязі і прадпры-
мальніцтве Палаты прадстаўнікоў Нацы-
янальнага сходу Таццяны Сафроненкі, 
пры падрыхтоўцы закона былі улічаны 
шэраг заўваг па законапраекце, у тым 
ліку ад АБСЕ. У працы над законапраектам 
выкарыстаны аналагічныя законы Расіі, 
Казахстана, Украіны, Германіі і Швецыі.

Праект новага заканадаўчага акта 
вызначае асновы дзяржаўнай палітыкі ў 
сферы інфармацыі, інфарматызацыі і аба-
роны інфармацыі. У ім сфармуляваны мэты 
і меры абароны інфармацыі, правы і аба-
вязкі яе ўладальнікаў і ўласнікаў праграм-
на-тэхнічных сродкаў. Дакумент ліквідуе 
прававыя прабелы, што тычацца парадку 
і ўмоў доступу грамадзян да адкрытай 
інфармацыі публічнага характару, інфар-
мацыйнай бяспекі дзяржавы, грамадзян і 
арганізацый, абмену інфармацыяй, у тым 
ліку міжнароднага, а таксама адказнасці 
інфармацыйных пасрэднікаў. 

Дакумент вызначае, што кожны грамад-
зянін мае права на абарону інфармацыі аб 
сваім прыватным жыцці ад умяшання з 
боку трэціх асоб, на тайну карэспандэнцыі, 
тэлефонных і іншых паведамленняў. Уста-
наўліваюцца прававыя, арганізацыйныя 
і тэхнічныя меры абароны звестак, што 
ўтрымліваюцца ў дзяржаўных інфарма-
цыйных сістэмах. Да такіх мер адносяцца 
дагаворы паміж уладальнікам інфармацыі 
і карыстальнікам, асаблівы рэжым допуску 
на тэрыторыі, дзе знаходзяцца матэры-
яльныя носьбіты інфармацыі, сістэмы 
кантролю. За парушэнне патрабаванняў 
заканадаўства вінаватыя будуць прыцяг-
вацца да дысцыплінарнай, адміністра-
цыйнай або крымінальнай адказнасці, 
перадае БелаПАН. 

ДЭПУТАТЫ 
РАЗГЛЕДЗЯЦЬ 
ЗАКОНАПРАЕКТ 
"АБ ІНФАРМАЦЫІ, 
ІНФАРМАТЫЗАЦЫІ 
І АБАРОНЕ 
ІНФАРМАЦЫІ"

Расейскі Першы канал і Беларуская 
асацыяцыя журналістаў (БАЖ) назвалі 
ляўрэатаў прэміі імя Зьмітра Завадзкага 
– апэратара згаданага тэлеканалу, які 
пры загадкавых абставінах зьнік у раёне 
менскага лётнішча ў ліпені 2000 году. 
“За мужнасьць і гераізм у прафэсіі” 
сёлета адзначаны гомельскі журналіст 
Анатоль Гатоўчыц, радыёжурналістка 
з Гародні Натальля Макушына і 
карэспандэнт штотыднёвіка “Белорусы и 
рынок” Генадзь Барбарыч.

Адзін з ініцыятараў заснаваньня журналісцкай 
прэміі – Павал Шарамет, разам зь якім на тага-
часным расейскім канале ОРТ Зьміцер Завадзкі 
працаваў тэлеапэратарам. Цяпер Шарамет 
кіруе аддзелам спэцпраектаў Першага каналу 
расейскага тэлебачаньня: 

“Працэдура вызначэньня ляўрэатаў прэміі 
імя Зьмітра Завадзкага вельмі складаная. Мы 
атрымліваем ліст ад БАЖ, у якім вылучаюцца 
імёны журналістаў, вартых прэміі. Сёлета такіх 
журналістаў было чатыры. Але ў канчатковым 
сьпісе засталіся трое. Ліст БАЖ разглядаецца 
на паседжаньні кіраўніцтва Першага каналу з 
удзелам усіх праграмных дырэктараў. Пасьля 
гэтага загад пра вызначэньне ляўрэатаў прэміі 
падпісвае генэральны дырэктар Канстанцін 
Эрнст. Такім чынам, сёлета трое беларускіх 
журналістаў атрымаюць прэмію: з Гомелю, 
Гародні і зь Менску. І гэта будзе ўжо восьмая 
ўрачыстая цырымонія ўзнагароджаньня прэміяй 
імя Завадзкага”. 

Адной зь ляўрэатаў прэміі імя Завадзкага 
стала гарадзенская журналістка Натальля Ма-
кушына, вядомая прынцыповым стаўленьнем 
да падзей у рэгіёне, за што неаднаразова падпа-
дала пад перасьлед уладаў. Апошняя ініцыятыва, 
якую падтрымала і адсочвае журналістка, – раз-
бурэньне гістарычнай часткі гораду і грамадзкі 
супраціў плянам гарадзкога кіраўніцтва. 

Яшчэ адзін адзначаны калегіяльным рашэнь-
нем рэгіянальны журналіст -- Анатоль Гатоўчыц з 
Гомелю. Ён кажа, што такой узнагароды вартая 
большасьць незалежных журналістаў рэгіёнаў 
Беларусі: 

“У рэгіёнах незалежным журналістам пра-
цаваць бадай, больш складана, чымсьці ў 

сталіцы. Па-першае, перакрываецца доступ да 
афіцыйнай інфармацыі. А падчас палітычных 
кампаній – выбараў ці іншых значных падзей 
– спэцслужбы сочаць нават за інтэрнэт-сеці-
вам. І ня толькі сочаць, а імкнуцца з дапамогай 
пракуратуры абмежаваць прафэсійную дзейна-
сьць незалежных журналістаў. Мне прыемна, 
канечне, было даведацца, што я ўганараваны 
прэміяй імя Зьмітра Завадзкага, гэтага муж-
нага чалавека, журналіста. Ну, і я сам заўсёды 
імкнуўся сумленна і шчыра рабіць сваю справу, 
справу журналіста”. 

Карэспандэнт тыднёвіка “Белорусы и рынок” 
Генадзь Барбарыч апавядае, што для яго гэта 
навіна стала нечаканай. Але ўсё ж – з адценьнем 
смутку: 

“Навіна напалову прыемная, але напалову 
й горкая. Таму што мы так і ня высьветлілі лёсу 
Зьмітра. Што зь ім здарылася, дзе ён пахаваны 
(хутчэй за ўсё, канечне, так). Дзіўна, што ўчора я 
згадваў Дзіму. Нічога не прыдумляю. Неяк рап-
там падумалася: вось жа Завадзкі – я яго ведаў, 
дзе ён цяпер? Воблік насамрэч – як жывы – пе-
рад вачыма паўстаў. З Завадзкім я пазнаёміўся 
ў 1997-м, калі ён пачаў працаваць на расейскім 
канале ОРТ. Потым бліжэй пазнаёміліся падчас 
справы Шарамета-Завадзкага: паводле, нібыта, 
пераходу імі мяжы ў Ашмянскім раёне, калі 
Дзіма быў затрыманы на 2 месяцы, сядзеў у 
гарадзенскай турме. Вось тады я зь ім досыць 
шчыльна сышоўся”. 

Як удакладняе Павал Шарамет, ганаровая цы-
рымонія ўзнагароджаньня ляўрэатаў прэміі імя 
Зьмітра Завадзкага заплянавана на верасень: 

“Сёлета, як і год таму, урачыстая цырымонія 
будзе арганізавана Першым каналам, фондам 
імя Зьмітра Завадзкага і Беларускай асацыяцы-
яй журналістаў. Прэмія складаецца з дыплёму, 
падпісанага гендырэктарам Першага каналу, 
сымбалічнай статуэткі і невялікай грашовай 
узнагароды. Узнагароджаньне будзе адбывацца 
ў Менску. Дзе і калі – удакладнім пазьней. Бо 
ў нас штогод узьнікаюць праблемы з правяд-
зеньнем цырымоніі ў Менску: беларускія ўлады 
ствараюць нам розныя праблемы. Але я перака-
наны: у любым выпадку цырымонія адбудзецца 
напачатку верасьня”.

Ігар Карней 

Журналісты зь Менску, Гомелю і Гародні 
– ляўрэаты прэміі імя Завадзкага

А Д ЗНАК А

У МАГІЛЁВЕ ЗАТРЫМАНЫЯ 
НЕЗА ЛЕ ЖНЫЯ Ж УРНА ЛІС ТЫ
16 жніўня ў Магілёве былі 
затрыманыя РАУС журналісты 
незалежных выданьняў - Алесь 
Асіпцоў, Ганна Ільіна і Віталь 
Ругайна.

Іх затрымалі ля Дому быта і паведамілі, 
што яны нібыта намалявалі крэйдай на 
асфальце чалавека і неяк “крамольна” 
яго падпісалі. 

Журналістаў пратрымалі ў пастарунку 
болей за гадзіну і выпусьцілі з пастарунку 
без складаньня пратаколу. 

На падставе вусных тлумачэньняў прад-
стаўнікі Ленінскага РАУС зрабілі выснову, 
што ніякага дачыненьня да “графіці” жур-
налісты ня маюць.

Ігар Карней

КОНК УРС НА Ж УРНА ЛІСЦК УЮ 
ПРЭМІЮ ІМЯ БУЦЭРЫЮСА
Нямецкі фонд “Zeit-Stiftung” і 
нарвэскі фонд “Fritt Ord” аб’явілі 
пра чарговы, дзясяты па ліку 
конкурс на прэмію імя вядомага 
нямецкага выдаўца, журналіста і 
юрыста Герда Буцэрыюса.

Як заявілі арганізатары, мужная праца 
прадстаўнікоў незалежных СМІ Расеі, Бела-
русі, Украіны, Малдовы, Армэніі, Азэрбайд-
жану, Грузіі па-ранейшаму застаецца ў полі 
ўвагі іхных калегаў з Заходняй Эўропы, . 

Паводле кіраўніка фонду газэты “Zeit” 
Міхаэля Гёрынга, “Герд Буцэрыюс заўсёды 
выступаў за свабоду прэсы ва Ўсходняй 
Эўропе. Прэмія яго імя ёсьць працягам тра-
дыцыяў, а таксама абаронай працуючых ва 
ўмовах несвабоды крытычных мэдыяў”. 

“Пошукі праўды, якія вядуць асабліва 
мужныя журналісты постсавецкіх краін, 
ёсьць неабходнай умовай для разьвіцьця 
дэмакратыі ва ўсёй Эўропе”, перакананыя 
прадстаўнікі фундацыі “Fritt Ord”. 

Чарговыя ляўрэаты прэміі імя Буцэрыю-
са будуць вызначаныя міжнародным журы 
будучай вясной. Апошні тэрмін падачы 
заявак – 15 кастрычніка 2007. 

Радыё Свабода 

ЗАКОН ЦІ  ДЫШЛА

К А М ЭНТАР

Злучаныя Штаты Амэрыкі пашыраць 
сьпіс асобаў, адносна якіх ужываецца 
спэцыяльная працэдура разгляду заяваў 
на ўезд у ЗША. Дзярждэпартамэнт 
абмежаваў выдачу візаў для афіцэраў 
КДБ і МУС у званьні, вышэйшым за 
падпалкоўніка, для супрацоўнікаў 
ідэалягічных аддзелаў выканкамаў, 
членаў выбарчых камісіяў, а таксама іх 
сужэнцаў.

У прэсавым рэлізе пасольства ЗША ў Беларусі 
прыводзіцца матывацыя рашэньня: “Праз год 
пасьля прыняцьця прэзыдэнтам Бушам рас-
параджэньня 8015 адносна Беларусі рэжым 
Аляксандра Лукашэнкі працягвае практыку 
зьняволеньня і перасьледу грамадзянаў за вы-
казваньні ў абарону дэмакратыі, правядзеньне 
мірных дэманстрацыяў і выступленьні супраць 
рэпрэсіўнай палітыкі рэжыму. 

Нягледзячы на тое, што мінулай вясной мела 
месца некаторае аслабленьне рэпрэсіўных 
мераў, на працягу апошніх некалькіх тыдняў 
мы сталі сьведкамі чарговага пагаршэньня 
сытуацыі з правамі чалавека, і прэзыдэнцкае 
распараджэньне прыпыняе ўезд у Злучаныя 
Штаты па іміграцыйных ці неіміграцыйных візах 

асобаў, адказных за палітыку альбо дзеяньні, 
што пагражаюць працэсу пераходу да дэмакра-
тыі ў Беларусі. 

Цяпер спэцыяльная працэдура разгляду зва-
ротаў па візы на ўезд у ЗША распаўсюджваецца 
на наступныя катэгорыі грамадзянаў Беларусі: 

• чыноўнікаў узроўню намесьнікаў міністраў і 
вышэйшых альбо прыраўнаваных да іх; 

• генэральнага пракурора і яго намесьнікаў; 
• афіцэраў Міністэрства ўнутраных справаў у 

званьні, вышэйшым за падпалкоўніка; 
• афіцэраў КДБ Беларусі ў званьні, вышэйшым 

за падпалкоўніка; 
• супрацоўнікаў ідэалягічных аддзелаў Менс-

кага гарадзкога і абласных выканкамаў; 
• кіраўніка і намесьнікаў кіраўніка Адмініст-

рацыі прэзыдэнта; 
• членаў Цэнтральнай выбарчай камісіі; 
• старшыняў абласных выбарчых камісіяў; 
• старшыняў абласных і раённых судоў; 
• старшыні Канстытуцыйнага суду; 
• дырэктараў і намесьнікаў дырэктараў 

дзяржаўных прадпрыемстваў; 
• сужэнцаў пералічаных вышэй асобаў”.

Радыё Свабода 

Новыя абмежаваньні на ўезд у ЗША 
для беларускіх урадоўцаў

ПЭРС АНА ЛІІ

Намесьнік старшыні незарэгістраванага 
праваабарончага грамадзкага 
аб’яднаньня “Рух “За Свабоду” Юрась 
Губарэвіч паведаміў Радыё Свабода пра 
новую ініцыятыву Руху.

“У Менску і ў рэгіёнах мы пачалі ўдакладняць 
сьпіс прозьвішчаў беларускіх чыноўнікаў на 
візавыя санкцыі ЗША, – кажа суразмоўца, – і 
гэтую працу выконваюць сябры “Руху “За Сва-
боду”. Мэта – вызначыць “заслугі” канкрэтных 
афіцэраў МУС і КДБ, старшыняў абласных і 

раённых судоў і асобаў іншых катэгорыяў, якія 
перасьледуюць людзей з апазыцыйных партыяў 
і рухаў”. 

Паводле Юрася Губарэвіча, толькі сёлета праз 
суды на Берасьцейшчыне прайшло больш за 60 
актывістаў апазыцыі. 

“Кожны з пацярпелых можа дакладна паведа-
міць падрабязнасьці затрыманьня і ўдакладніць 
прозьвішчы выканаўцаў”, – адзначае Юрась 
Губарэвіч. 

Вячаслаў Кулік

«Рух «За Свабоду» прапануе ЗША свой 
сьпіс прозьвішчаў на візавыя санкцыі

Лідэр Партыі БНФ Вінцук Вячорка 
лічыць, што рашэнне аб пашырэнні 
спісу беларускіх чыноўнікаў - “званок 
для тысячаў тых, хто служыць гэтаму 
рэжыму”.

 
Цалкам слушна ў рашэнні прэзідэнта ЗША 

Джорджа Буша № 8015 ацэненыя апошнія 
падзеі ў Беларусі, якія развеялі веснавыя 
чаканні адносна лібералізацыі рэжыму 
Аляксандра Лукашэнкі. Палітычныя вязні 
застаюцца ў лагерах. За мірныя незалеж-
ніцкія і культурніцкія акцыі маладых людзей 
садзяць у арыштоўню. Дадам: гэта ўсё на 
фоне гранічна небяспечнага для беларускай 
незалежнай дзяржаўнасці энергетычнага, 
шырэй – эканамічнага крызісу, да якога 
нашу краіну цынічна падштурхоўвае расій-
скае кіраўніцтва. 

- Рашэньне ЗША - званок для тысячаў тых, 
хто служыць гэтаму рэжыму. І з’яўленне ў 
спісе іхных сужэнцаў лагічнае. Няхай паслу-
гачы пачуюць непрыемныя пытанні дома. 
Магчыма, хтосці адумаецца. Але хутчэй 
задумаюцца ніжэйшыя чыны, што пільна 
назіраюць за падзеямі. 

Hа маю думку, у такіх спісах, незалежна 
ад пасады, павінны быць канкрэтныя суд-
дзі, што выносілі палітычныя прысуды, ды 
рэктары і дэканы, што выганялі студэнтаў 
за погляды і палітычныя адсідкі. У цэлым 
адрасныя, персанальныя санкцыі - эфек-
тыўны інструмент уплыву. Яны ня б’юць па 
нашым народзе. Яны паказваюць людзям, 
хто вінаваты. 

Радыё Рацыя

ВЯЧОРКА: 
РАШЭННЕ ЗША – 
ЦАЛКАМ СЛУШНАЕ

ЗА ЯЎК А НА  МАРШ 
“ЗА СВАБОДУ”
Аляксандр Мілінкевіч падаў заяўку 
на правядзенне 14 кастрычніка ў 
14:00 ад плошчы Кастрычніцкай да 
Нацыянальнай бібліятэкі ўрачыстага 
шэсця Еўрапейскага Маршу “За 
свабоду”. 

Заяўнікамі Еўрапейскага Маршу “За 
свабоду” выступілі таксама старшыня 
АГП Анатоль Лябедзька, старшыня Партыі 
БНФ Вінцук Вячорка, намеснік старшыні 
Партыі БНФ Віктар Івашкевіч, а таксама 
моладзевыя актывісты Яўген Афнагель, і 
Зміцер Хведарук.

- Не так часта бывае, каб дэмакратычныя 
сілы праводзілі акцыю са знакам плюс, 
- адзначыў падчас прэс-канфэрэнцыі 
Аляксандр Мілінкевіч. 

- Мы хочам падкрэсліць, што гэта не ак-
цыя супраціву, а акцыя вяртання Беларусі 
ў Еўропу, дзе яна заўсёды была гістарычна. 
Еўрапейскі Марш “За свабоду” можа рас-
пачаць новы этап у гісторыі Беларусі. Пра-
пановы ЕС – гэта не гандаль, а рэальная 
магчымасць супрацоўніцтва з Еўропай

ЕЎРАПЕЙСКІ МАРШ 
“ЗА СВАБОДУ” 
МОЖ А А ДКРЫЦЬ 
Д ЛЯ БЕЛАРУСІ 
ШЛЯХ У Е ЎРОПУ

- Звычайна ў таталітарных краінах акцыі 
апазіцыі – гэта акцыі супраціву супраць 
таго, што парушаюцца правы чалавека, 
супраць палітычных рэпрэсій, супраць вы-
барчых фарсаў. Еўрапейскі Марш – гэта не 
барацьба з кімсьці, гэта акцыя, якая можа 
адкрыць для Беларусі шлях у Еўропу, дзе 
наша краіна заўсёды была гістарычна. 

Перад намі сёння стаіць пытанне цывілі-
зацыйнага выбару: або мы будзем удзель-
нічаць у стварэнні візантыйскай імперыі, 
або мы будзем інтэгравацца ў Еўропу. 
Колькасць беларусаў, якія падтрымліваюць 
еўрапейскі выбар, няўхільна расце. Таму 
я спадзяюся, што акцыю, такую важную 
для лёсу Беларусі, падтрымаюць і ўлады, 
– адзначыў лідэр Руху “За Свабоду”.

http://by.milinkevich.org

Праваабарончы цэнтар “Вясна” быў 
ліквідаваны ў кастрычніку 2003 году. 
У 2004 годзе сябры забароненай 
арганізацыі зьвярнуліся са скаргай у Раду 
ААН па правах чалавека.

У жніўні Рада вынесла рашэньне па звароту 
беларускіх праваабаронцаў. У ім, у прыватна-
сьці, гаворыцца: 

“Рада ААН па правах чалавека лічыць, што 
разгледжаная ім інфармацыя выяўляе парушэ-
ньні з боку дзяржавы артыкулу 22 часткі 1 між-

народнага Пакту аб грамадзянскіх і палітычных 
правах. 

Згодна з артыкулам 2 часткі 3(а) Пакту аб 
грамадзянскіх і палітычных правах Камітэт лічы-
ць, што аўтар і суаўтары звароту маюць права 
на адпаведныя сродкі судовай абароны, якія 
ўключаюць аднаўленьне рэгістрацыі “Вясны” і 
кампэнсацыю. 

Таксама ўлады абавязаныя ужыць адпавед-
ныя захады па прадухіленьні падобных парушэ-
ньняў у будучым”.

Радыё Свабода 

Рада ААН па правах чалавека прызнала 
незаконнай ліквідацыю «Вясны»

Літоўскае грамадзкае тэлебачаньне 
неўзабаве пачне рабіць штотыднёвыя 
спадарожнікавыя праграмы для Беларусі.

Як перадае выданьне Вaltictimes, будучыя 
перадачы зь Вільні -- плён супольных намага-
ньняў Літоўскага тэлебачаньня і радыё (LRT), 
Польскага грамадзкага тэлебачаньня (TVР) і 
каманды беларускіх журналістаў новага тэле-
каналу Belsat TV. Гэты зацьверджаны ў якасьці 
структуры Польскага тэлебачаньня спадарож-

нікавы канал для Беларусі пачне дзейнічаць 
ужо ў лістападзе. 

Новыя праграмы зь Вільні будуць уяўляць 
сабой гадзінныя ток-шоў, прысьвечаныя самым 
розным аспэктам жыцьця Беларусі і суседніх зь 
ёй краінаў. 

Як заявіў у сувязі са стартам праекту генэраль-
ны дырэктар LRT Кестуціс Пятраўскіс, “літоўцы 
хочуць бачыць Беларусь добрым суседам і жа-
даюць лепшага для беларускіх людзей”. 

Алена Струвэ 

Літва рыхтуе тэлепраграмы для Беларусі

БЕЛАРУСЬ ТРАПІЛА 
Ў СЬПІС НАЙБОЛЬШ 
НЕС ТАБІЛЬНЫХ 
ДЗЯРЖ АВАЎ 
Адпаведны індэкс краін-банкрутаў 
штогод складае амэрыканскі часопіс 
міжнароднай палітыкі “Foreign Policy”. 
Самай нестабільнай эўрапейскай 
дзяржавай за 2006 год прызнаная 
Малдова.

Усяго ў рэйтынгу фігуруюць 60 краін. Яны 
трапілі ў “чорны сьпіс” паводле дасьледаваньня 
12 палітычных, ваенных і сацыяльных паказчы-
каў. У выніку Малдова заняла 48-е месца. Зь 
некалькі лепшымі паказчыкамі на 51-м месцы 
знаходзіцца Беларусь. Лідуюць у сьпісу самых 
нестабільных краін сьвету Судан, Ірак і Самалі.

Алена Струвэ

С ТАВІЦЦ А ПЫТАНЬНЕ 
АБ ПРОД А ЖЫ НАШЫХ 
ПРА ДПРЫЕМС ТВАЎ ПА 
КОШТА Х МАСКВЫ. 

Радыё Свабода У чацьвер, 9 жніўня, 
цягам гадзіны са слухачамі “Свабоды” 
размаўляў эканамічны аглядальнік 
Валянцін Мацкевіч. 

Пытаньне Зьмітра Рубца зь Менску: 
“Мне падаецца, дзякуючы Лукашэнку, 
мы маем на пэрспэктыву вялікі галаўны 
боль: у краіне ня быў запушчаны мэханізм 
прыватызацыі, і цяпер Расея можа ска-
рыстаць тое на сваю карысьць. Папросту 
– скупіць, як кажуць, беларускую эканоміку 
на корані”. 

Мацкевіч: “Якраз гэтае пытаньне й 
ставіцца ў Расеі...” 

Вярхоўны суд Беларусі прыпыніў на 
шэсьць месяцаў дзейнасьць Партыі 
камуністаў беларускай. На судовым 
паседжаньні прысутнічаў карэспандэнт 
Радыё Свабода.

Судзьдзя Вярхоўнага суду Ганна Міхайлоўская 
пастанавіла: партыі забаронена ажыцьцяўляць 
любую дзейнасьць акрамя той, што “накіраваная 
на выпраўленьне недахопаў і хібаў, адзначаных у 
пазове Міністэрства юстыцыі”. У прыватнасьці, 
ПКБ ня мае права карыстацца сваімі рахункамі 
ў ашчадных касах. 

Сяргей Калякін: “Рашэньне суду ня зьменіць 
актыўнасьці сябраў ПКБ”

Кіраўнік партыі Сяргей Калякін, камэнтуючы 
рашэньне Вярхоўнага Суду, сказаў: 

“Гэтае рашэньне ніякім чынам ня зьменіць 
актыўнасьці людзей, якія належаць да ПКБ, якія 
маюць цьвёрдую грамадзянскую пазыцыю, якія 
ўкладаюць свае сілы, уменьне, веды ў тое, каб 
Беларусь набліжалася да дэмакратызацыі”. 

Пазоў у Вярхоўны суд паступіў зь Міністэрства 
юстыцыі Беларусі. Ягоны прадстаўнік Аляксан-
дар Харытон цягам трох дзён даказваў, што 
партыя “неаднаразова парушала заканадаўства, 
адпаведным чынам не рэагуе на заўвагі мініс-
тэрства”. Гучалі канкрэтныя прыклады, што не-
каторыя партыйныя філіі знаходзяцца ў месцах, 
якія не адпавядаюць іх юрыдычным адрасам, а ў 
некаторых філіях адсутнічаюць заявы аб прыёме 
ў партыю і ведамасьці аб аплаце складак. 

Першы сакратар ЦК ПКБ Сяргей Калякін і 
сакратар ЦК Алена Скрыган, якія прадстаў-
лялі партыю на пасяджэньнях, віны партыі не 
прызналі. Яны прывялі шэраг доказаў, якія, на 
думку сяброў ЦК, паказваюць прадузятасьць 
Міністэрства юстыцыі. Прынамсі, заявы аб 
прыёме і ведамасьці аб аплаце складак захоў-
ваюцца толькі адзін год. І таму, зразумела, не-
абавязкова захоўваць іх цягам двух-трох гадоў. 
Але суд палічыў, як адзначыла судзьдзя Ганна 
Міхайлоўская, што “патрабаваньні міністэрства 
падлягаюць задавальненьню”. 

Юры Хадыка: “Іншыя апазыцыйныя партыі 
чакае тое ж самае”

Усе тры дні ў судовай залі знаходзіўся прад-
стаўнік Партыі БНФ Юры Хадыка: 

“Я назіраў за гэтымі тэхналёгіямі нагруваш-
чваньня пустапарожніх абвінавачваньняў і 
прадбачу, што ў хуткім часе гэта будзе і з Бе-
ларускім Народным Фронтам. І да гэтага трэба 
рыхтавацца сур’ёзна, нават больш сур’ёзна, чым 
камуністы. Я прыйшоў да высновы – на такіх 
судах трэба абавязкова мець юрыста. Абвінава-
чваньні, на мой погляд, былі легкаважныя. Але іх 
колькасьць (спадар Харытон зачытваў эпізоды ці 
тэзы, як ён іх называў, аж тры гадзіны) ня можа 
не ўразіць. Я думаю, да гэтага трэба аднесьціся 
сур’ёзна”. 

Судзьдзя Ганна Міхайлоўская абвясьціла, што 
рашэньне ўступае ў сілу адразу пасьля ягонага 
агучваньня і ня можа быць абскарджана. 

Уладзімер Глод

ПКБ ня мае права карыстацца сваімі рахункамі

Цяперашні беларуска-расейскі крызіс 
і пэрспэктывы адносінаў Беларусі з 
Эўропай у кантэксьце гэтага крызісу 
камэнтуе кіраўнік аддзелу Расеі і СНД 
Нямецкай Рады вонкавай палітыкі 
Аляксандар Рар.

Радыё Свабода: “Cпадар Рар, якую ролю, на 
ваш погляд, адыграў у гэтым крызісе эўрапейскі 
фактар?” 

Рар:  “Лукашэнка разумеў, што Эўразьвяз 
у крызісе з Расеяй яму надта дапамагаць ня 
будзе. Па рэакцыі беларускага лідэра, які ўсклаў 
частку віны за правал перамоваў на ўласны ўрад, 
можна было меркаваць, што ён не хацеў гэтым 
разам сур’ёзна пасварыцца з Расеяй. Але ўсё 
паказвае, што ніякай дамоўленасьці паміж Бела-
русьсю і Расеяй няма і крызіс працягваецца”. 

Радыё Свабода: “Шмат каго з экспэртаў і 
ўдзельнікаў палітычнага працэсу зьдзіўляла, 
чаму Беларусь да апошняга моманту упарта ад-
маўлялася пагасіць запазычанасьць за газ, пры 
тым, што паводле некаторых зьвестак грошы ў 
Беларусі былі. У рэшце рэшт Лукашэнка 2 жніўня 
завіў, што Беларусь сапраўды заплаціць. Чаму ж 
не заплаціла адразу?” 

Аляксандар Рар:  “Магчыма, Лукашэнка 
спадзяваўся на канфлікт паміж Расеяй і Захадам, 
на якім Беларусь можа атрымаць пэўныя дыві-
дэнды. Але гэтага таксама не адбылося”

Рар: “Я мяркую, што ў беларускай дзяржавы 
проста няма грошай. Лукашэнка пасьля зімняга 
крызісу з Расеяй хацеў правесьці буйную прыва-
тызацыю, чакаў, што Захад прыйдзе на беларускі 
рынак, чаго не адбылося. Ён меркаваў, што ў 
апошні момант здолее дамовіцца з Расеяй, што 
яна ў апошні момант возьме на сябе маральныя 
абавязкі забясьпечваць Беларусь таннымі 
энэрганосьбітамі, як гэта было на працягу 15 
гадоў. Але і гэтага не адбылося. Я мяркую, што 
Лукашэнка мае вялікія цяжкасьці. Ён разумее, 
што такую вялікую дапамогу, якую хоча, ён можа 
атрымаць толькі ад Расеі. Магчыма, Лукашэнка 
спадзяваўся на канфлікт паміж Расеяй і Захадам, 
які ўзьнікае, на якім Беларусь можа атрымаць 
пэўныя дывідэнды. Але гэтага таксама не 
адбылося”. 

Радыё Свабода:  “Пасьля зімняга раўнду 
беларуска-расейскага крызісу Лукашэнка 
дэманстраваў гатоўнасьць наладзіць адносіны 
з Эўропай, адной зь яскравых праяваў гэтага 

жаданьня было інтэрвію, якое ён даў вам для 
“Die Welt”. Як вы мяркуеце, пасьля цяперашняга 
крызісу пэрспэктывы такога дыялёгу палепшац-
ца ці пагоршацца?” 

Рар:  “Мне здаецца, што Лукашэнка зрабіў 
занадта мала для таго, каб зблізіцца з Захадам. 
Пэўны шанец у яго быў, але ён яго не скарыстаў. 
Захад ставіў пэўныя ўмовы палітычнага ха-
рактару. Я ня думаю, што яны былі такімі ўжо 
невыканальнымі, уладу Лукашэнкі гэта, здаецца, 
не пахіснула б . Размова ішла пры вызваленьне 
некаторых палітвязьняў і пэўныя крокі ў бок 
дэмакратызацыі. Тады ён атрымаў бы іншую 
дапамогу, прынамсі не стаяў бы перад санкцы-
ямі з боку Эўразьвязу. А зараз сытуацыя тая ж, 
што была паўгода таму: сур’ёзныя эканамічныя 
праблемы з Расеяй і моцны ціск, ледзь не ўльты-
матумы, з боку Захаду з патрабаваньнем мяняць 
палітычную і эканамічную сыстэму краіны. 

Лукашэнка павінен рабіць нейкія рашучыя 
крокі. Апошняе паўгодзьдзе ён чакаў. Я ня ве-
даю, на што ён спадзяваўся, бо галоўныя крокі 
з крызісу Беларусь павінна зрабіць сама”. 

Радыё Свабода

Лукашэнка будзе вымушаны выбіраць паміж Расеяй і Эўразьвязам

Галоўны радактар: Эдуард Брокараў, тэл. 545 89 83, электронная адрэса: brok61@yandex.ru 
Наклад: 299 асобнікаў, фармат А4, 8 палос.

Падчас выданьня ужываюцца: беларуская (тарашкевіца), беларуская (наркомаўка) ды расейская мовы. 
Матар’ялы друкуюцца на мове аўтара. Палітычная й моўная цэнзура адсутнічае. Вітаюцца мастацкія творы, 
а таксама – журналісцкія матар’ялы на беларускай мове. Погляды аўтараў могуць не супадаць з пазыцыяй 

радакцыі. Радакцыя самастойна прымае рашэньні аб мэтазгоднасьці ўступленьня ў перапіску, а таксама аб 
разьмяшчэньні бясплатнай сацыяльнай раклямы

Магілеўская абласная газэта. Выдавец: Магілеўская 
абласная кааліцыя дэмакратычных сілаў. 

Напрыканцы

У Ж АС

20 АВГ УС ТА
Марокко 
День народной революции. Марокко 

— государство на северо-западе Африки. С 
40х годов 19 века началось вооруженное 
вторжение европейских держав в Марокко. 
Территория Марокко была разделена на три 
зоны: французскую (около 80 % площади и 
90 % населения), испанскую и международ-
ную (Танжер). Развитие капиталистических 
отношений в стране проходило в условиях 
протектората. С 1912 по 1956 года в стране 
шла национально-освободительная борьба 
марокканского народа против французских 
и испанских захватчиков; завоевание наци-
ональной независимости. 20 августа 1953 
власти протектората, опираясь на реакци-
онных феодалов, низложили и выслали из 
страны султана Сиди Мухаммеда бен Юсуфа, 
заменив его своим ставленником Бен Арафа. 
В ответ в Марокко развернулось вооруженное 
сопротивление французским колонизаторам. 

В 1954 и 1955 по всей стране проходили 
забастовки и демонстрации. В 1956 году 
был отменен протекторат над французской и 
испанской зонами.

21 АВГ УС ТА
1911
Из Лувра похищен портрет Моны Лизы. 

Через два года картина случайно была обна-
ружена во Флоренции. Задержанный позднее 
похититель по имени Винченцо Перуджия 
объяснил содеянное желанием восстановить 
справедливость, вернув Италии украденный 
Наполеоном I шедевр. 

22 АВГ УС ТА
1906
Кубинские бизнесмены обратились к США 

с просьбой аннексировать Кубу. 

23 АВГ УС ТА
1913
В Копенгагене открыт памятник Русалочке 

- героине сказки Ханса Кристиана АНДЕР-
СЕНА. Скульптуру городу подарил пивовар 
Карл ЯКОБСЕН, который в 1909 году после 
посещения балета Ханса БЕКА “Русалочка” 
был так потрясен представлением, а особенно 
выступлением примадонны Эллен ПРАЙС, 
что решил воздвигнуть памятник в честь 
героини сказки. Его создал скульптор Эдуард 
ЭРИКСЕН. Моделями стала балерина (голова 
скульптуры) и жена мастера Элина

24 АВГ УС ТА
154 года Картофельным Чипсам (1853). 

25 АВГ УС ТА
325
Никейским собором установлены правила 

для вычисления Пасхи у христиан. 

26 АВГ УС ТА
Тихон Страстной. Прибирались в сарайках, 

в погребах. Заговаривали от недоброго слова 
в сенях.

В ЭТИ ДНИ

Губернатор штата Миннесота Тим 
Поленти (Tim Pawlenty) уже назвал 
происшествие “катастрофой исторического 
масштаба”. Десятки автомобилей 
упали в воду, более 60 человек были 
доставлены в ближайшие больницы. 
Свидетели говорят, что на месте падения 
моста образовалось огромное “облако 
пыли”, в котором машины и обломки 
конструкции летели в воду.

Всех, кто остался после происшествия на 
мосту, спасатели быстро эвакуировали. Бригады 
спасателей обнаружили 50 машин. Поиски пос-
традавших будут продолжаться, но операция по 
спасению стала поисковой операцией.

Марк Лакруа (Mark Lacroix), живущий на 
20-м этаже здания, расположенного рядом с 
мостом, сообщил CNN, что он видел последние 
секунды трагедии. “Я услышал сильный грохот, 
почувствовал, что земля трясется, и выглянул в 
окно. Мост как раз падал в реку”.

Еще один свидетель сказал, что, когда рухнул 
мост, автомобили, подобно “игрушечным машин-
кам”, летели в реку.

В департаменте внутренней безопасности 
США заявляют, что не видят в произошедшем 
признаков теракта.

Во время разрушения моста на нем находи-
лось 8 рабочих, одного из них пока найти не 
удалось, сообщил Майк МакГрей, президент 

компании “Progressive Contractors”, проводящей 
отделочные работы на мосту.

Губернатор штата выступил с заявлением, что 
мост, построенный 40 лет назад, исследовался в 
2005 и 2006 годах. Никаких структурных повреж-
дений на нем обнаружено не было. Свидетели 
рассказали корреспондентам CNN, что во время 
разрушения моста на нем находился школьный 
автобус с детьми. Однако он не упал в воду, и 
дети были благополучно эвакуированы.

Материал подготовлен интернет-редакцией 
www.rian.ru на основе информации РИА Новости 
и открытых источников 

www.rian.ru

Трагедия в США: в час-пик обрушился мост с автомобилями


